
GOUVÈNÈ CUOMO ANONSE PWOLONGASYON ÈD ASISTANS PIBLIK FEDERAL LA POU KONTE KI VIKTIM 

NAN INONDASYON  

FEMA aksepte demann New York pou pwolongasyon pou aplikan potansyèl nan konte sinistre yo jiska 

10 septanm  

 

Gouvènè Andrew M. Cuomo te anonse jodi a FEMA te apwouve demann New York pou yon 

pwolongasyon pwogram èd sosyal Asistans Piblik la ka dewoule nan konte ki te viktim nan inondasyon 

fen jen/debi jiyè pandan ete a. Nan yon lèt ki pote dat 10 jiyè li te voye bay Prezidan Obama, Gouvènè a 

te mande èd Asistans Piblik federal pou konte ki te viktim inondasyon. Apre FEMA te fin fè premye 

evalyasyon dega yo, anplwaye jesyon ijans onivo ijans onivo eta ak lokal ki travay nan tèt ansanm nan 

konte ki afekte yo, Gouvènè Cuomo te prezante bay Prezidan enfòmasyon ki montre dega nan 

enfrastrikti piblik yo te depase $32,7 milyon dola, ki depase limit $26,7 milyon dola pa tèt la.  

“Pandan kominote nou yo nan Rejyon nò New York kontinye ap retabli apre inondasyon devastatè lotre 

jou yo, mwen kontan anonse FEMA te apwouve demann nou an pou pwolonje dat limit aplikasyon an 

pou asistans federal  pandan plizyè semèn ankò.” te deklare Gouvènè Cuomo. “Otorite lokal ap goumen 

alaswit gwo dega nan enfrastriksti, epi kontinye ap evalye dega pou yo ka aplike pou èd. Fon sa yo se 

asistans ki nesesè anpil pou Nouyòkè nan zòn ki viktim nan inondasyon pandan n ap travay pou 

rekonstwi pi solid ak pi byen pase anvan.”  

FEMA te tou dabò reponn demann Gouvènè a pou kalifikasyon pou Asistans Piblik pou konte Allegany, 

Chenango, Cortland, Delaware, Franklin, Herkimer, Madison, Montgomery, Niagara, Oneida, Otsego, ak 

Warren nan dat 12 jiyè epi annapre te amande lis la lè li te ajoute konte Broome, Chautauqua, Clinton ak 

Essex nan dat 26 jiyè.  

Asistans Piblik se pou travay ak reparasyon oswa ranplasman enfrastrikti ki sibi dega nan katastwòf. Nan 

lèt apwobasyon demann pwolongasyon eta a, Responsab kowòdinasyon Federal FEMA a ak Manadjè 

Redrèsman apre Katastwòf, Regis Phelan, te deklare apwobasyon an te bay “Pou garanti Eta a gen chans 

pou l kontakte fiti aplikan epi bay yo okazyon pou yo aplike pou asistans pandan retablisman yo apre 

dega siklòn katastwòf lan te koze yo.”  



 

Haitian Creole 

Ajans prive ki kap fè pwofi kap bay sa yo defini kòm sèvis esansyèl nan kominote a ka mande tou 

ranbousman depans ki fèt pou travay ijans yo reyalize apre siklòn yo.   

Etablisman ki founi sèvis esansyèl gen ladann:  

•Lopital ak lòt enstalasyon pou tretman medikal; 

•Sèvis ponpye, polis ak lòt sèvis ijans; 

•Sèvis kouran, dlo ak egou; ak 

•Enstitisyon ansèyman. 

Òganizasyon prive ki pap fè pwofi ki founi sa yo defini kòm sèvis gouvènmantal esansyèl pou kominote a 

ka kalifye tou pou PA pou finanse travay ijan. Yo mande òganizasyon prive ki pap fè pwofi yo pou yo 

aplike pou yon prè nan U.S. Small BusinessAdministration (RPA a ka soumèt aktyèlman ansanm ak 

aplikasyon nan SBA ouben anvan sa: http://www.sba.gov/content/disaster-loan-program. Si prè a refize, 

PNP a ka mande Asistans Piblik nan FEMA si gen yon demann ki anrejistre nan Eta a.  

Etablisman ki bay sèvis esansyèl gen ladann:  

•Bibliyotèk, mize ak zoo; 

•Sant kominotè; 

•Defansè ak founisè sèvis andikape; 

•Abri pou sanzabri ak etablisman reyablitasyon; ak 

•Sant pou ti granmoun ak gadri. 

Pou l aplike, yon òganizasyon prive ki pap fè pwofi dwe genyen yon lèt ki bay desizyon U.S. Internal 

Revenue Service la ouben dwe bay lòt prèv eta a rekonèt li kòm yon òganizasyon ki pap fè pwofi kap 

fonksyone nan respè lwa eta a.  

W ap jwenn fomilè RPA nan: http://www.dhses.ny.gov/oem/recovery/.  

Otorite lokal ak lòt aplikan minisipal dwe kontakte manadjè ijans konte yo pou plis konsèy sou 

soumisyon Demann pou Asistans Piblik. Pou jwenn plis enfòmasyon sou kalifikasyon ak fomilè, vizite 

www.dhses.ny.gov/oem/recovery.  

Oganizasyon prive ki pap fè pwofi dwe soumèt RPA yo ranpli bay New York State Division of Homeland 

Security and Emergency Services (DHSES) a via e-mel a John Grubsick nan jgrubsick3@dhses.ny.gov, 

ouben faks nan 518-322-4984.  

